
1. Իրավական ակտի անհրաժեշտությունը (նպատակը)
ՀՀ կառավարությունը 2023 թվականի հոկտեմբերի 12-ին ընդունել է N 1763-Լ որոշումը (այսուհետ՝ Որոշում), որով հաստատվել են 2023 թվականի սեպտեմբերի 19-ից Լեռնային Ղարաբաղից բռնի տեղահանվածներին ժամանակավոր կացարանում բնակվելու և կոմունալ ծառայությունների ծախսերի կատարմանն օժանդակելու համար սոցիալական աջակցության միջոցառումը և տրամադրման կարգը:
Նախագծի նպատակը 2023 թվականի սեպտեմբերի 19-ից Լեռնային Ղարաբաղից բռնի տեղահանվածներին ժամանակավոր կացարանում բնակվելու և կոմունալ ծառայությունների ծախսերի կատարմանն օժանդակելու համար սոցիալական աջակցությունը տրամադրելիս՝ Որոշմամբ սահմանված նպատակի՝ վարձավճար կամ կոմունալ ծառայություններից օգտվելու վճարներ չենթադրող կառույցների ցանկի ամբողջացումն է:
0. Կարգավորման հարաբերությունների ներկա վիճակը և առկա խնդիրները
Ըստ պաշտոնական տեղեկությունների՝ 2023 թվականի սեպտեմբերի 19-ից Լեռնային Ղարաբաղից բռնի տեղահանվել են ավելի քան 100000 քաղաքացիներ:
Կացարան, գոյության միջոցներ կորցրած քաղաքացիները կարիք ունեն դրամական տեսքով պարբերական սոցիալական աջակցության՝ ժամանակավոր կացարանում բնակվելու, ինչպես նաև կոմունալ ծառայությունների ծախսերի կատարման համար:
Որոշմամբ հաստատված միջոցառման շրջանակում 2023 թվականի սեպտեմբերի 19-ից Լեռնային Ղարաբաղից բռնի տեղահանված անձանց սոցիալական աջակցություն կցուցաբերվի 6 ամիս ժամկետով (2023 թվականի հոկտեմբերից 2024 թվականի մարտը ներառյալ)՝ ամսական 40000 դրամ՝ ժամանակավոր կացարանում բնակվելու և 10000 դրամ՝ կոմունալ ծառայությունների ծախսերի կատարմանն օժանդակելու համար:
Որոշման շրջանակում շահառու են հանդիսանում 2023 թվականի սեպտեմբերի 19-ից Լեռնային Ղարաբաղից բռնի տեղահանված անձինք, բացառությամբ՝
1) բնակչության սոցիալական պաշտպանության հաստատությունում ժամանակավոր բնակվող անձանց.
2) պետական կամ համայնքային սեփականություն հանդիսացող տարածքներում ժամանակավոր բնակվող անձանց.
3) բնակչության պետական ռեգիստրում Հայաստանի Հանրապետությունում հաշվառված անձանց։
Որոշմամբ հյուրանոցներում և հյուրատներում ժամանակավոր բնակվող 2023 թվականի սեպտեմբերի 19-ից Լեռնային Ղարաբաղից բռնի տեղահանված անձինք անուղղակի ձևով չեն համարվում շահառուներ (ըստ էության չեն կարող ներկայացնել բոլոր պահանջվող տվյալները), սակայն չկան վերջիններիս մասին տեղեկատվություն ստանալու համապատասխան մեխանիզմներ:
1.2. Առկա խնդրի առաջարկվող լուծումը
Նախագծով առաջարկվում է հստակեցնել հյուրանոցներում և հյուրատներում ժամանակավոր բնակվող՝ 2023 թվականի սեպտեմբերի 19-ից Լեռնային Ղարաբաղից բռնի տեղահանված անձանց Որոշման շրջանակներում շահառու չհանդիսանալու հարցը՝ միաժամանակ սահմանելով վերջիններիս վերաբերյալ տեղեկատվության ստացման մեխանիզմներ։ 
2. Կարգավորման առարկան
Նախագծով կարգավորվում են 2023 թվականի սեպտեմբերի 19-ից Լեռնային Ղարաբաղից բռնի տեղահանվածներին ժամանակավոր կացարանում բնակվելու և կոմունալ ծառայությունների ծախսերի կատարմանն օժանդակելու համար սոցիալական աջակցության տրամադրման հետ կապված հարաբերությունները։
3. Իրավական ակտի կիրառման դեպքում ակնկալվող արդյունքը
Իրավական ակտի կիրառման դեպքում ակնկալվում է շահառուների շրջանակի հստակեցում՝ Որոշմամբ սահմանված նպատակներին համահունչ և տեղեկատվության փոխանակման մեխանիզմների ներդրում։
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից:
1. Նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

